
Ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման 1-ին կետով հաստատված կարգի 3-րդ ու 72-րդ կետերով՝ Հայաստանի Հանրապետության կառավարությունը որոշում է .
թույլատրել Հայաստանի Հանրապետության Վայոց ձորի մարզպետարանին «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետի հիման վրա «Ալարեքս» սահմանափակ պատասխանատվությամբ ընկերության հետ 2014 թվականի հոկտեմբերի 13-ին կնքված ՎՁՄԲԸԱՀԱՇՁԲ N 12/4-1 ծածկագրով պայմանագրում /այսուհետ՝ Պայմանագիր/ կատարել փոփոխություն` սահմանելով Պայմանագրի N 2 հավելվածում նախատեսված աշխատանքների կատարման վերջնաժամկետը՝ մինչև 2015 թվականի մայիսի 20-ը ներառյալ: 

1. Անհրաժեշտությունը
Նախագծի ընդունումը պայմանավորված է ՀՀ կառավարության 2014 թվականի մարտի 19-ի N 363-Ն որոշման N 15 հավելվածով նախատեսված և ՀՀ Վայոց ձորի մարզպետարանի պատվիրատվությամբ իրականացվող՝ <<Զառիթափ համայնքում ոռոգման ջրագծի կառուցում>> ծրագրի ավարտման անհրաժեշտությամբ: 
2.Ընթացիկ իրավիճակը և խնդիրները
ՀՀ կառավարության 2014 թվականի մարտի 19-ի N 363-Ն որոշմամբ ՀՀ Վայոց ձորի մարզի Զառիթափ համայնքի ոռոգման ջրագծի կառուցման շինմոնտաժային աշխատանքների կատարման համար հատկացվել է 11640.0 հազ.դրամ: Համապատասխան աշխատանքների իրականացման համար մարզպետարանի կողմից կապալառու կազմակերպության հետ 2014 թվականի հոկտեմբերի 13-ին կնքվել է գնման պայմանագիր՝ աշխատանքների կատարման վեջնաժամկետ սահմանելով մինչև 2014 թվականի դեկտեմբերի 25-ը: Սակայն ի հայտ են եկել լրացուցիչ աշխատանքներ, որոնց կատարման համար ՀՀ կառավարության 2014 թվականի նոյեմբերի 27-իN 1327-Ն որոշմամբ հատկացվել է 16000.0 հազ. դրամ: Վերոնշյալ աշխատանքների կատարման համար կպահանջվի լրացուցիչ ժամկետ:
3.	Կարգավորման նպատակը և բնույթը
ՀՀ կառավարության 2014 թվականի նոյեմբերի 27-իN 1327-Ն որոշմամբ սահմանված աշխատանքների  ավարտի համար լրացուցիչ ժամկետի տրամադրման:
4. Նախագծի մշակման գործընթացումներ գրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։
5.	Ակնկալվող արդյունքը
Որոշման նախագծի ընդունումով կարգավորվում է Զառիթափ համայնքի ոռոգման խնդիրը:

«Հայաստանի Հանրապետության Վայոց ձորի մարզպետարանի գնման պայմանագրում փոփոխության կատարման թույլտվություն տալու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունում չի նախատեսվում:

«Հայաստանի Հանրապետության Վայոց ձորի մարզպետարանի գնման պայմանագրում փոփոխության կատարման թույլտվություն տալու մասին» ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

